
 

ᑐᓴᕋᔅᓴᐅᑦᑕᐅᑎᒋᔪᖅ 

ᑐᓴᕋᔅᓴᖅ 

(ᓯᑎᐱᕆ 6, 2016, ᐃᖃᓗᐃᑦ, ᓄᓇᕗᑦ) – ᔪᓚᐃ 20, 2016ᖑᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 

ᐋᖅᑭᒋᐊᒃᑲᐃᔨᓄᑦ ᐋᖅᑭᒋᐊᖅᑕᐅᒃᑲᐃᒋᐊᓯᔪᒻᒪᑕ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑎᓂᑦ (BIMC) ᒪᓕᑦᑐᒋᑦ 

ᐊᑲᐅᙱᓕᐅᕈᑕᐅᔪᒥᒃ ᐋᖅᑭᒋᐊᕐᓯᓂᕐᒧᑦ ᑎᑎᕋᖅᑕᐅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 

ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑕᐅᓯᒪᔪᑦ ᑖᒃᑯᓇᙵᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐹᕕᓐᓛᓐ 

ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑎᒃᑯᓐᓂ ᓯᑎᐱᕆ 6, 2016ᖑᑎᓪᓗᒍ ᐱᔾᔪᑎᒋᓪᓗᒍ ᐹᕕᓐᓛᓐᑯᑦ ᓄᓘᔮᓕᕆᓂᖏᑦ 

(ᐊᖏᕈᑏᑦ IIBA).  

ᖃᐅᔨᒃᑲᐃᒍᒻᒥᑦ ᐋᖅᑭᒋᐊᒃᑲᐃᔨᓅᕈᔾᔨᓂᐊᕐᓂᖏᓐᓂᒃ ᑐᓂᓯᔪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᒪᓕᒐᓕᕆᔨᖏᑦ ᓇᓗᓇᐃᕐᓯᓪᓗᑎᒃ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᓂᑦ ᓂᖏᖅᑕᕈᑎᓄᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᑭᓕᔅᓴᖃᕐᖓᑕ ᔫᓂ 30, 2016ᒧᑦ ᑎᑭᑦᑐᒍ ᐊᒥᓲᓂᓕᓐᓂᑦ $6,250,000 ᐱᖃᓯᐅᑎᓪᓗᒋᑦ 

ᕿᑐᕐᖏᐅᕈᑎᖏᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᕐᓯᒻᒥᔪᑦ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᑦ 

ᓂᖏᖅᑕᕈᑏᑦ ᓄᖅᑲᖅᑎᑕᐅᕙᒌᕐᓯᒪᒻᒪᑕ ᐹᕕᓐᓛᓐᑯᓐᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᓄᔾᔪᑎᖃᕐᓯᒪᔪᑦ 

ᐋᖅᑭᒋᐊᒃᑲᐃᔨᓄᑦ ᑐᑭᓯᑎᑦᑎᖁᓪᓗᒋᑦ ᐹᕕᓐᓛᓐᑯᑦ ᑮᓇᐅᔭᓂᒃ ᐊᑭᓕᕐᓱᐃᒍᑎᒋᒋᐊᓕᖏᓐᓂᒃ, 

ᕿᓄᔾᔪᑎᖃᕐᓯᒪᒋᓪᓗᑎᓪᓗ ᓈᓴᖅᑕᐅᖁᔨᓯᒪᓪᓗᑎᒃ ᐊᒥᓲᓂᖏᓐᓂᒃ ᐊᑭᓕᔅᓴᖏᓐᓂᒃ ᐊᒻᒪᓗ ᐊᑭᓖᖁᓗᒋᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᔾᔨᕈᓱᑦᑐᑦ ᓄᓘᔮᓕᕆᓂᕐᒥ ᑮᓇᐅᔭᑎᒍᑦ ᐱᔭᕆᐊᑐᔪᒃᑰᕈᑎᖃᕐᓯᒪᒻᒪᑕ, ᑭᓯᐊᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᔩᕋᕈᑎᖃᕐᓯᒪᔪᑦ ᐊᒥᓱᐊᓗᓐᓂᑦ ᑮᓇᐅᔭᓂᑦ ᐱᖃᑕᐅᖃᑦᑕᓂᕐᒧᑦ 

ᐊᑭᓕᐅᑕᐅᔭᕆᐊᓕᓐᓂᑦ ᐊᖏᕈᑎᑎᒍᑦ ᐊᑭᓕᐅᑕᐅᓗᑎᒃ ᐊᑦᑐᐃᓂᖏᓐᓄᑦ ᐃᓄᓐᓄᑦ ᐹᕕᓐᓛᓐᑯᑦ 

ᐅᔭᕋᓐᓂᐊᕐᓂᓕᕆᓂᖏᓐᓄᑦ ᐃᓄᐃᑦ ᓄᓇᖁᑎᖓᓃᑦᑐᑎᒃ. ᑕᐃᒪᐃᒻᒪᑦ ᐱᒻᒪᕆᐊᓘᕗᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖏᑦ ᐊᒻᒪᓗ ᐊᑑᑎᖃᕈᒫᕐᓂᐊᕐᓯᒪᓂᖏᑦ ᐊᖏᕈᑎᓂᑦ ᑎᑎᕋᕐᓯᒪᔪᑦ 

ᒪᓕᑦᑕᐅᔭᕆᐊᖃᕐᖓᑕ ᐊᑐᖅᑕᐅᔭᕆᐊᖃᕐᓂᖏᑦ ᒪᓕᑦᑕᐅᑦᑎᐊᓪᓚᕆᓪᓗᑎᒃ.   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒃᑯᐊᕐᓯᓯᒪᔪᑦ ᒪᓕᒐᓕᕆᔨᒥᒃ ᐊᒻᒪᓗ B.C. ᐃᖅᑲᖅᑐᐃᕕᖓᓂ 

ᐊᔪᐃᓐᓇᕆᐊᒃᑲᓂᖅᑐᓄᑦ ᐃᖅᑲᖅᑐᐃᔨᐅᓯᒪᓪᓗᓂ ᑖᒪᔅ ᕋ. ᕘᔪᒥᒃ ᕚᓐᑰᕙᒥᐅᑕᕐᒥᒃ ᓂᕈᐊᕐᓯᒪᓪᓗᒍ ᐱᖓᓱᓄᑦ 

ᐋᖅᑭᒋᐊᒃᑲᐃᔨᐅᓂᐊᖅᑐᓄᑦ ᐃᓚᒋᔭᐅᖁᓪᓗᒍ. ᐹᕕᓐᓛᓐᑯᑦ ᑎᒃᑯᐊᕐᓯᓯᒪᔪᑦ ᔨᒻ ᒪᑳᑦᓂᒥᒃ ᓂᕈᐊᕐᓯᒪᓪᓗᒍ. ᑕᒪᕐᒥᒃ 

ᕘᔪᒃᑯᒃ ᒪᑳᑦᓂᒃᑯᒃ ᓂᕈᐊᕐᓯᒪᔫᒃ ᒨᕆ ᓯᒥᔅᒥᒃ ᕚᓐᑰᕙᒥᐅᑕᕐᒥᒃ ᐃᔅᓯᕙᐅᑕᐅᖁᓪᓗᒍ ᐱᖓᓲᓗᑎᒃ 

ᐋᖅᑭᒋᐊᒃᑲᐃᔨᐅᓂᐊᑐᑎᒃ. ᖃᐅᔨᒪᑦᑎᐊᓂᐊᕐᖓᑕ ᐋᖅᑭᒋᐊᒃᑲᐃᔩᑦ ᑐᑭᑖᕈᑎᖃᓛᕐᓂᖏᓐᓂᒃ ᖃᓂᒋᔮᓂ ᑎᓯᐱᕆ 

24, ᐊᒻᒪᓗ ᐊᑭᒋᓂᐊᖅᑕᖓᓄᑦ ᐊᑑᑎᖃᑦᑎᐊᖁᓪᓗᒍ ᐋᖅᑭᒋᐊᒃᑲᐃᓂᕐᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᑐᔅᓯᕋᐅᑎᒋᓯᒪᔭᖓ, ᐅᓪᓘᓐᓂᒃ ᒪᕐᕉᓐᓂᒃ (2) ᓈᓚᓐᓂᖃᕈᒪᓯᒪᔪᑦ ᐅᑐᐱᕆ 25ᒥ 26ᒥᓗ ᕚᓐᑰᕙᒥ ᐋᖅᑭᒋᐊᒃᑲᐃᔩᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᔅᓯᕋᐅᑎᖃᕐᓯᒪᔪᑦ ᓈᓚᓐᓂᖃᖅᑎᓪᓗᒋᑦ ᑕᕐᕆᔭᐅᑎᒃᑯᑦ ᐊᒻᒪᓗ/ᐅᕝᕙᓘᓐᓃᑦ 

ᓂᐱᓕᐅᕈᑎᒃᑯᑦ ᑐᓴᕐᓴᐅᖁᓪᓗᒍ ᑕᐃᒫᒃ ᖃᐅᔨᒪᑦᑎᐊᓂᐊᕐᖓᑕ ᐃᓘᓐᓇᑎᒃ ᐱᓕᕆᓂᐅᔪᑦ, ᐱᖁᔨᓂᐅᔪᑦ ᐊᒻᒪᓗ 

ᑐᑭᑖᕈᑕᐅᔪᑦ ᑐᓴᕐᓴᐅᓛᕐᖓᑕ ᐃᓄᓐᓄᑦ. ᐊᐅᓚᔾᔪᓯᐅᖁᔭᐅᓯᒪᔪᑦ ᐊᒻᒪᓗᑦᑕᐅᖅ ᓇᓗᓇᐃᕐᓯᒍᑕᐅᓯᒪᔪᖅ 

ᐋᖅᑭᒋᐊᒃᑲᐃᖁᔨᓂᖏᓐᓄᑦ ᑲᑐᔾᔨᖃᑎᒌᒃᑯᑦ ᑕᑯᔭᔅᓴᐅᕗᑦ ᐃᓄᒃᑎᑑᖓᓪᓗᑎᒃ ᖃᓪᓗᓈᑎᑑᖓᓪᓗᑎᓪᓗ ᖃᕋᓴᐅᔭᒃᑯᑦ 

ᐃᑭᐊᖅᑭᕕᑦᑎᓐᓂ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐᑯᑦ ᓇᒻᒥᓂᖅ ᐋᖅᑭᒋᐊᕐᓯᒐᓱᓚᐅᕐᓯᒪᔪᑦ ᐱᔾᔪᑕᐅᔪᒥᒃ ᓯᕗᕐᖓᒍᑦ 

ᐊᑭᓕᐅᑕᐅᔭᕆᐊᖃᕐᓯᒪᔪᓂᑦ ᐊᑭᓕᔅᓴᖅᑖᕆᓯᒪᔭᖏᓐᓂᒃ ᐱᒋᐊᓚᐅᕐᓯᒪᔪᑦ 2015 ᓄᙳᖏᓐᓂ, ᑭᓯᐊᓂ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᐅᑉᐱᕈᓱᑦᑐᑦ ᑕᐃᒫᒃ ᐋᖅᑭᒋᐊᒃᑲᐃᔭᕆᐊᖃᖅᑐᒋᑦᑎᓪᓗᑎᒃ ᐋᖅᑭᓂᐊᕐᖓᑦ ᑮᓇᐅᔭᓄᑦ 



 

ᐊᑲᐅᙱᓕᐅᕈᑎᖓᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐᑯᑦ ᐃᖅᑲᓇᐃᔭᖃᑎᒌᖃᑦᑕᖅᑐᑦ ᓱᓕ 

ᐊᓯᖏᓐᓂᒃ ᐊᖏᕈᑎᓃᑦᑐᓂᑦ ᑲᔪᓯᑎᑦᑎᕙᓪᓕᐊᓪᓗᑎᒃ.    

## 

ᑐᓴᕋᔅᓴᐅᑉ ᒥᔅᓵᓄᑦ ᑐᑭᓯᒋᐊᕐᕕᔅᓴᖅ: 

ᔪᐊᓇ ᐊᕙ 

ᑐᓴᐅᒪᖃᑦᑕᐅᑎᓂᕐᒧᑦ ᐊᖏᔪᖅᑳᖑᑲᐃᓐᓇᖅᑐᖅ  (867) 975.8400 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ   1.800.667.2742 

jawa@qia.ca     www.qia.ca 

